
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2019 ԹՎԱԿԱՆԻ ՄԱՐՏԻ 7–Ի N 212-Լ ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2019 թվականի մարտի 7-ի «Ոռոգման արդիական համակարգերի ներդրման համաֆինանսավորման ծրագիրը հաստատելու մասին» N212-Լ որոշման 1-ին կետով հաստատված հավելվածի 30-րդ կետում կատարել հետևյալ փոփոխությունները և լրացումները.
1) 2-րդ ենթակետի գ. պարբերությունում «գյուղատնտեսության» բառը փոխարինել «էկոնոմիկայի» բառով,
2) 4-րդ ենթակետի՝
ա. զբ. պարբերությունում «ԳՖԿ-ի» բառը փոխարինել «նախարարության» բառով, իսկ «տվյալ շահառուի դիմումի հիման վրա» բառերից հետո լրացնել «՝ համապատասխան պայմանագիր կնքելուց հետո» բառերը:
բ. զգ. պարբերությունում «ԳՖԿ» բառը փոխարինել «նախարարություն» բառով՝ համապատասխան հոլովաձևերով, իսկ «դիմումը ստանալուց հետո տասն աշխատանքային օրվա ընթացքում» բառերից հետո լրացնել «կնքում է համապատասխան պայմանագիր և» բառերը: 
3) Որոշման հավելվածի Ձևաչափ 1-ում և Ձևաչափ 2-ում «գյուղատնտեսության» բառերը փոխարինել «էկոնոմիկայի» բառերով: 































Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության  2019 թվականի                    մարտի 7-ի N  212-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 
վերաբերյալ

1. Իրավական ակտի անհրաժեշտությունը  
Իրավական ակտի ընդունումը պայմանավորված է Հայաստանի Հանրապետության կառավարության 2019 թվականի մարտի 7-ի Ոռոգման արդիական համակարգերի ներդրման համաֆինանսավորման ծրագիրը հաստատելու մասին N 212-Լ որոշման 2-րդ կետով սահմանված հանձնարարականի կատարման արդյունքում  Հայաստանի Հանրապետության կառավարության 2019 թվականի մայիսի 23-ին ընդունված  Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ և լրացումներ կատարելու մասին» 602-Ն որոշմամբ:
 
2. Ընթացիկ իրավիճակը և խնդիրները
2019 թվականի ընթացքում ՀՀ գյուղատնտեսության նախարարության կողմից վերամշակվել և կառավարության հաստատմանն էր ներկայացվել Ոռոգման արդիական համակարգերի ներդրման համաֆինանսավորման ծրագիրը, որով նախատեսվել էր ծրագրի շահառուների վարկային տոկոսադրույքների սուբսիդավորման, ինչպես նաև ծախսերի փոխհատուցման գումարները տրամադրել «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցի (այսուհետ՝ ԳՖԿ) միջոցով: Սույն ծրագիրն ընդունվել է  Հայաստանի Հանրապետության կառավարության 2019 թվականի մարտի 7-ի N 212-Լ որոշմամբ, որի 2-րդ կետով հանձնարարվել էր կատարել ճշտումներ  2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ: Որոշման նախագծի ներկայացման ընթացքում ՀՀ ֆինանսների նախարարության կողմից առաջարկություն է ներկայացվել Ոռոգման արդիական համակարգերի ներդրման համաֆինանսավորում միջոցառումների գծով նախատեսված Սուբսիդիաներ ոչ պետական ոչ ֆինանսական կազմակերպություններին հոդվածը, որով համաֆինանսավորման գումարները պետք է հատկացվեր ԳՖԿ-ի կողմից, փոխարինել Այլ նպաստներ բյուջեից և Այլ ընթացիկ դրամաշնորհներ հոդվածներով, ինչն էլ ենթադրում է, որ ծախսերի փոխհատուցումը պետք է կատարվի Նախարարության կողմից: Առաջարկությունը քննարկվել և ընդունվել է ՀՀ կառավարության նիստում:  
Ելնելով վերոնշյալից անհրաժեշտություն է առաջացել Հայաստանի Հանրապետության կառավարության 2019 թվականի մարտի 7-ի Ոռոգման արդիական համակարգերի ներդրման համաֆինանսավորման ծրագիրը հաստատելու մասին N 212-Լ որոշման մեջ իրականացնել համապատասխան փոփոխություններ։  	

1. Կարգավորման նպատակը և բնույթը

Վերոնշյալ ծրագրի իրականացում՝ համապատասխան հաստատված բյուջետային ծախսերի տնտեսագիտական դասակարգման հոդվածների:
1. Նախագծի մշակման գործընթացում ներգրավված ինստիտուտները և անձինք

     Նախագծի մշակումն իրականացվել է ՀՀ էկոնոմիկայի նախարարության կողմից:


1. Ակնկալվող արդյունքը
Նախագծի ընդունմամբ հնարավոր կլինի իրականացնել Ոռոգման արդիական համակարգերի ներդրման համաֆինանսավորման ծրագրի շրջանակներում շահառուների կողմից իրականացված ներդրումների փոխհատուցումները։












ՏԵՂԵԿԱՆՔ
«Հայաստանի Հանրապետության կառավարության  2019 թվականի                    մարտի 7-ի N  212-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին

        Հայաստանի Հանրապետության  կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ  կատարելու անհրաժեշտություն չի առաջանում։

ՏԵՂԵԿԱՆՔ
«Հայաստանի Հանրապետության կառավարության  2019 թվականի                    մարտի 7-ի N  212-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին

          Հայաստանի Հանրապետության  կառավարության որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:











ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՐՏԻ 7–Ի N 212-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
[bookmark: _GoBack]ԱՄՓՈՓԱԹԵՐԹ
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը

	Եզրակացություն
	Փոփոխություններ

	1
	2
	3
	4

	ՀՀ արդարադատության    նախարարություն

07.08.2019թ. 
N  01/27.1/17694-2019

	«Հայաստանի Հանրապետության կառավարության 2019 թվականի մարտի 7–ի N 212-լ որոշման մեջ 
փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

	Ընդունվել է ի գիտություն
	



	ՀՀ ֆինանսների նախարարություն

08.08.2019թ.
N 01/8-4/12186-2019
	Նախագծով առաջարկվող փոփոխության 1-ին մասի 2-րդ կետի «ա» և «բ» ենթակետերում «ԳՖԿ-ի» բառերը փոխարինել «նախարարություն» բառերով՝ համապատասխան հոլովաձևերով, հաշվի առնելով, որ Որոշման 30-րդ կետի 2-րդ ենթակետի «գ» կետում սահմանվում է «այսուհետ՝ նախարարություն»: 
Առաջարկում ենք նաև Նախագծով նախատեսել նաև համապատասխան փոփոխություններ Որոշման Հավելվածի Ձևաչափ 1-ում և 2-ում՝ «գյուղատնտեսություն» բառերը փոխարինելով «էկոնոմիկայի» բառերով:
	Ընդունվել է
	Կատարվել են համապատասխան փոփոխություններ

	ՀՀ տարածքային կառավարման և ենթակառուցվածքների նախարարություն

	«Հայաստանի Հանրապետության կառավարության 2019 թվականի մարտի 7–ի N 212-լ որոշման մեջ 
փոփոխություններ եվ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություներ չկան:
	Ընդունվել է ի գիտություն
	






